
                                                      2018 вося кӧч тӧлысь 20 лунӧ
1 статья. Пыртны “Коми Республика мутасын вӧр йитӧдъяс ладмӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4766 ст.; 6 №, 4843 ст.; 8 №, 4932 ст.; 9 №, 4986 ст.; 11 №, 5148 ст.; 12 №, 5355 ст.; 2008, 2 №, 9 ст.; 6 №, 279 ст.; 9 №, 397 ст.; 11 №, 616 ст.; 2009, 7 №, 78 ст.; 11 №, 186 ст.; 21 №, 368 ст.; 33 №, 617 ст.; 2010, 24 №, 571 ст.; 2011, 23 №, 602 ст.; 2012, 63 №, 1543 ст.; 2013, 5 №, 103 ст.; 2014, 9 №, 112 ст.; 27 №, 514 ст.; 2016, 12 №, 147 ст.; 21 №, 327 ст.; 2017, 26 №, 460 ст.) татшӧм вежсьӧмъяс:

1. 3 статьяса 1 – 4 пунктъяс гижны тадзи:
“1) федеральнӧй олӧмӧ пӧртысь власьт органӧн сӧгласуйтӧм серти, коді збыльмӧдӧ вӧр йитӧдъяс юкӧнын контроль да дӧзьӧр серти удж, чинӧ индӧм да Коми Республикаса олӧмӧ пӧртысь власьт органса юрнуӧдысьӧс чинысь мездӧм, коді збыльмӧдӧ Россия Федерацияса вӧр кодекслӧн 83 статьяса 1 юкӧн серти Россия Федерацияӧн Россия Федерацияса субъектъяслӧн канму власьт органъяслы сетӧм уджмогъяссӧ (водзӧ – вӧр йитӧдъяс юкӧнын сетӧм уджмогъяс);

2) вӧр йитӧдъяс юкӧнын сетӧм уджмогъяссӧ збыльмӧдысь Коми Республикаса олӧмӧ пӧртысь власьт органлысь тэчассӧ вынсьӧдӧм;

3) федеральнӧй оланпасъяс да Россия Федерацияса вӧр кодекслӧн 83 статьяса 10 юкӧнӧн урчитӧм нормативнӧй инӧда актъяс серти вӧр йитӧдъяс юкӧнын сетӧм уджмогъяс збыльмӧдӧмсӧ котыртӧм;
4) федеральнӧй олӧмӧ пӧртысь власьт органлы, коді збыльмӧдӧ вӧр йитӧдъяс юкӧнын контроль да дӧзьӧр серти удж, вӧр йитӧдъяс юкӧнын сетӧм уджмогъяс збыльмӧдӧм йылысь отчётносьт ас кадӧ сетӧмсӧ могмӧдӧм;”.

2. 4 статьяын 1 юкӧнса 145 пункт киритны.

3. 44 статьяын:

1) 3 юкӧнса 1 пункт гижны тадзи:
“1) кос пуясысь да кустарникъясысь, ув-баддьысь;”;

2) содтыны татшӧм сюрӧса 71 юкӧн:
“71 . Ув-бадь дасьтігӧн чукӧртӧны му вылын куйлысь пучӧръяслысь, увъяслысь колясъяссӧ, кутшӧмъяс оз лоны вӧр лэдзанінъясын кералӧм колясъясӧн да (либӧ) кутшӧмъяс артмӧмаӧсь пуяслӧн ас кулӧм вӧсна, лёк организмъясӧн жугӧдӧм, пӧрӧм, лымйӧн личкӧм дырйи. Ув-бадьсӧ позьӧ дасьтыны во чӧж быд пӧлӧс торъя мога вӧръясын.”.
2 статья. Тайӧ Оланпасыс вынсялӧ 2019 вося тӧвшӧр тӧлысь 1 лунсянь.

